
Experiencia dunha Radio Libre 
 

A Free Radio Experience 
 

 

 

HISTORIA 
 

Radio Piratona é unha radio libre que emite desde vigo, cunha longa 
história ás suas costas. Un feixe de anos que deron cabida a moi diversas 
etapas, definidas estas por pequenos (e non tan pequenos) paróns, cam-
bios de local, de membr@s e de organización ideolóxica, pero sempre 
mantendo esa cualidade de rádio libre, medio de comunicación para as 
voces sen eco nos grandes medios do empresáriado e a banca. 

Radio Piratona comeza a emitir o 8 de marzo de 1988 (Dia Interna-
cional da Muller Traballadora), no 104.9 FM desde a escola de FP de Teis 
con un emisor de 15W mono. O 16 de marzo a radio recibe unha carta 
do Ministério de Transportes, Turismo e Comunicacións datada a 9 de 
marzo, e na que advirten de que no caso de non cesar de inmediato a 
emisión, poderían sancionar á Radio Piratona con 10 millóns de multa e 
a incautación das equipas. O 8 de abril a Radio Piratona estrea un emi-
sor de 80w estéreo. O 13 de maio, o claustro da escola de FP de Teis re-
solve, por aplastante maioría, o peche da Radio Piratona. 

O 17 de maio (Dia das Letras Galegas) Radio Piratona pasa á clandesti-
nidade, tendo que comezar desde cero a buscar local e equipas. O 21 de 
maio Radio Piratona organiza o primeiro encontro das rádios libres galegas 
na casa da xuventude. A primeiros de outubro Radio Piratona xunto co fan-
zine o coiote e o grupo de teatro Trepanocoqueiro forman a Asociación 
Cultural Talerapi. Esta asociación leva a cabo unha intensa actividade cul-
tural, como resposta a "movida de vigo" promovida polo goberno municipal. 

Non sabemos a data en que piratona se instalou nun céntrico pub da 
cidade, nin canto tempo estivo emitindo desde alí. Si sabemos que mar-
chou deste local a finais do 93. Para entón, xa non existian nen o fanzi-
ne nen o grupo de teatro, e o grupo de xente que comezara co proxecto 
renovarase case por completo. Este novo grupo de xente decide trasla-
dar a emisora a un centro social okupado, "A Ruela", sito no céntrico ca-
leixón de Núñez, e desde onde nunca se chegou a emitir por impedi-
mentos técnicos. Pero a radio segue a organizar actividades para reca-
dar fondos, e traballa na sua organización interna. 

Tras o desaloxo da ruela, finalmente a radio instalase mui pertiño da 
súa actual ubicación (e que non facemos pública por motivos de seguri-
dade). En febreiro de 1996, Piratona comeza a emitir no 103.6 FM. De-
satase entón outra etapa de intensa actividade. Preto de 100 persoas 
pasan pola radio en apenas tres anos. Entre as actividades organizadas 
podemos destacar as xornadas "viver sen título", no verán do 1996, e a 
participación no desfile de comparsas organizado polo concello no En-
troido do 1997 (gañamos un accésit e todo). 

Tan só uns dias despois, a Radio Galega decide adxudicarse unha nova 
frecuéncia polo morro, que fixate que casualidade, era xustamente a nosa. 
Nengún problema, piratona estrea novo dial, o 107.7 FM por parte da ad-
ministración, a actitude é kafkiana: ninguén sabe nada, ninguén contesta. O 
3 de novembro de 1998 o emisor sofre un infarto e deixa de funcionar, polo 
que a radio deixa de emitir. entre o 7 e o 21 de novembro rouban do local 
da radio un reprodutor de cd's, duas pletinas e unha mesa de misturas. 

As sospeitas mais que fundadas de que o roubo foi levado a cabo desde 
dentro, fai que un grupo de xente, parte da cal estaba na radio e parte 
non, propoña unha clausura temporal e indefinida do proxecto. Este parón 
prolongaria-se até finais do 2001. Tres anos sen emisión nos que a radio 
pasa polo que nós chamamos "a travesia do deserto": volta a recadar fon-
dos, conseguir equipas, local, e unha mellor organización interna que ase-
gure a viabilidade do proxecto sen traicionar os seus princípios. 

Por fin, en agosto do 2001 comezan as obras no novo local de pirato-
na, e a princípios de decembro unha nova etapa de emisión, con prati-
camente todas as equipas do trinque, incluido o emisor, o cabo e a an-
tena, esta vez desde o 106.0 FM tamén vimos de recuperar a Asociación 
Cultural Talerapi. Agora, as/os que somos estamos a pór toda a ilusión 
do mundo para que este pequeno recuncho de libre información e ex-
presión que é a radio siga cara adiante. 
 

DECLARACIÓN IDEOLÓXICA 
 

Voz d@s sen voz. Radio Piratona é a voz dos sen voz, a radio daque-
las persoas colectivos e redes sociais, culturais marxinados nos medios 
de comunicación convencionais, que non teñan acceso a eles, e que 
deste xeito son silenciadas, tratando temas que habitualmente non te-
ñen cabida nos medios de comunicación convencionais. 

Para chegar a conseguir isto, debemos ter en conta que abrir os no-
sos micros non significa erixir-se en portavoces de ninguén. Deixaremos 
que, cando sexa posivel, serán las propi@s protagonistas destas realida-
des as que falen e se expresen, convertindo ademais a radio nun canle 

de comunicación entre el@s, e tratar de achegarlles o noso proxecto pa-
ra integra-l@s no mesmo. 
 

Radio asembleario. A radio é democrárica, facilitandoquenes a integren, 
propoñan ideas e opinen sobre as dos demais para chegar a acordos co-
múns. O modelo adoptado, é o asembleario, existindo métodos de avalia-
ción das asembleas para corrixir posibles xogos de poder, que fagan que 
algunhas persoas poidan ter máis capacidade de decisión ou influencia co 
resto. Así mesmo, @s integrantes da radio procurarán sempre, pensar e ac-
tuar como colectivo, evitando posturas egoístas ou intransixentes. 
 

Capitalismo e autoxestión. Radio Piratona apoia un modelo económico 
no que o importante sexan as persoas, o seu desenvolvemento persoal, 
modelo que non permita a existencia de relacións de dependencia entre 
as persoas nen entre os pobos. O modelo de xestión económica de Radio 
Piratona é polo tanto reflexo da súa ideoloxía, tratando de procurar es-
pacios ou núcleos de resistencia para frenar o sistema actual. Pretende 
fomentar a axuda mutua e cooperativismo nofuncionamento interno da 
radio, e queremos que a nosa financiación esté dirixida por uns princi-
pios éticos. Radio Piratona que a autoxestión é un modelo ideal para es-
ta radio, xa que permite e esixe a responsabilización das persoas que 
forman o colectivo, e non a fai depender de nada que non sexa nosotr@s 
mesm@s. A radio quere que este "Nosotr@s" se eentenda no seu senso 
máis amplo, incluíndo na autoxestión económica deste proxecto e na 
necesidade de manter espacios de comunicación e información alterna-
tivos e antagonistas. Desde Radio Piratona apoiamos todas aquelas for-
mas alternativas de relacións económicas, como o Comercio Xusto, polo 
que representa de procura de solucións e concienciación. 

 

Defensa do medio. A radaio defenfe un desenvolvemento da humanida-
de, respetuoso coa natureza e se implicará de xeito activo na defensa 
do medio ambiente actuando en distintos puntos: 
 

 Denunciar os atentados contra o medio ambiente; 
 Promover alternativas que posibiliten un aproveitamento racio-

nal e ético dos recursos ( uso do papel reciclado,enerxías alter-
nativas, vegasnismo como alternativa á expoltación animal...); 

 Colaborar con grupos ecoloxistas e outros colectivos sociais, na 
difusión de campañas de concienciación, mediante a elabora-
ción de cuñas publicitarias, entrevistas en directo, e outras 
formas de apoio que se consideren en cada momento; 

 Aplicar internemente a regla dos tres erres: reduzcir, reutilizar 
e reciclar(reutilización de papel por 2 caras,papel reciclado nos 
carteis..). 

 

Discapacitados. A radio debe ser un espacio aberto á participación de 
todos aqueles colectivos que estan marxinados dunha ou outra maneira 
por esta sociedade,debe ser a voz dos sen voz. Por iso é polo que o co-
lectivo dos discapacitados en xeral debe estar representado nela, tanto 
a nivel interno (programas feitos polos propios discapacitados como me-
dio de integración da sociedade), así como a nivel externo, contando 
con xente discapacitada como invitada, xa que el@sson @ s quemellor 
poden falar sobre as suas problemáticas sociais, pois son os quen máis 
directamente as viven. A radio debe tratar de eliminar todas aquelas 
barreiras tanto físicas como por suposto mentais. A radio debería deste-
rrar do seu vocabulario a palabra minusválido e empregar a de discapa-
citado, posto que ninguén é "menos válido que outr@. 

 

Galego. O idioma da Radio Piratona é o galego. A radio debe ser un medio 
de normalización e de espallamento da cultura galega. Por todo isto, este 
colectivo expresarse en galego, tanto nas ondas coma noutromedio de co-
municación empregado, e porá os medios necesarios para que tamén exista 
unha normalización lingüística das persoas que integren o colectivo. 
 

Caracter local. Radio Piratona é unha radio de caracter local, é decir, 
debe preocuparse do que ocorre no seu entorrno máis inmediato, que é 
Vigo e os seus arredores. Isto non quere decir que a radio se peche ó 
que sucede noutros lugares, xa que fora de Vigo poden estar levá a cabo 
moitas loitas que nesta cidade non teñen reflexo, e das que debemos 
aprender. A radio debe facer un esforzo para conseguir que as novas de 
caracter local ocupen un lugar igual de importante na programación que 
aquelas que non nos chega de fora, que polo propio feito de vir xa ela-
boradas e en gran cantidade, poden chegar a acaparar gran parte da in-
formación que ofrece a radio. 

O xeito de conseguir que a programación da radio teña un caracter 
máis local, pasa porque a radio se ofreza os diferentes colectivos e persoas 
da cidade para que est@s utilicen a radio como medio de expresión. A ra-
dio respaldará as campañas que se leven a cabo a nivel local, e intentará 
se é posível que as novas se leven a cabo polas propias protagonistas. A ra-
dio está para conseguir que se leve a cabo unha comunicación de carácter 
horizontal, debe ser un medio de comunicación que rache co illamento no 
que se mantén ás persoas respecto do medioque as rodea. 

Militarismo. Radio Piratona posiciónase en contra do militarismo ó con-
sideralo un medio para oprimir ós pobos e rexeita os valores fascistas 
que este promove de discriminación, non respeto e negación do pensa-
mento individual. 
 

Racismo. Débese garantir a participación de persoas ou colectivos dou-
tras razas e culturas. A radio, denunciará calquera actividade racista 
(verbal, escrita, física...) e a quen provoque dita actitude, e colaborará 
con colectivos da cidade, que favorezan a integración dos inmigrantes a 
través do coñecemento das súas culturas e a súa realidade vital. 
 

Sexismo. Mulleres e homes debemos ser tratad@s con dignidade,polo 
tanto, a Radio Piratona comprométese co emprego dunha linguaxe non 
discriminatoria (e non simplemente non-sexista). Por todo isto, tanto 
nos programas como nas asdembleas, ou en calquera acto organizado 
pola radio, non se admitirá o emprego dunha linguaxe discriminatoria. 

Todas as actitudes sexistas ou discriminatorias das que teñamos co-
ñecemento serán denunciadas polos nosos micros, e en aquelas situa-
cións nas que se observe unha tendencia a discriminación, farase un es-
pecial esforzo para evitar este tipo de comportamentos sexistas. A 
asemblea da radio comprométese a artellar os mecanismos internos ne-
cesarios para descubrir e evitar este tipo de actitudes. 
 

FUNCIONAMENTO INETRNO 
 

Acordos da radio piratona (Aprobados desde o inicio do proceso de deba-
te interno en febreiro de 2005). A Asemblea da Radio considera que o sis-
tema adecuado para dotarse a si mesma dun Regulamento Interno sexa o 
de debater os puntos unha vez se vaian producindo na vida diaria do co-
lectivo, e non previamente a que o tema xurda. Por isto este Regulamen-
to está sempre aberto a ser ampliado en calquera Asemblea da Radio. Ra-
dio Piratona é un colectivo que aposta polo asemblearismo. A nosa orga-
nización interna estrutúrase en Asembleas e Comisións de Traballo. 

 

Das Asembleas. 
 

 ACORDO 1º. Todas as asembleas da Radio son plenarias e serán 
mensuais (Asemblea do 21/01/06). 

 ACORDO 2º. A asistencia ás asembleas será libre e non obriga-
toria (Asemblea do 22/10/05). 

 ACORDO 3º. Para a celebración das Asembleas non será necesa-
rio a existencia de quórum (Asemblea do 21/01/06). 

 ACORDO 4º. A reprogramación acordarase nunha Asemblea Ex-
traordinaria, e nela só se tratará da reprogramación e ningún 
outro tema (Asemblea do 21/01/06). 

 

Das Comisións de Traballo. 
 

 ACORDO 5º.- A Radio organízase internamente en Comisións de 
Traballo. Para que unha Comisión se active é necesario que 2 
persoas queiran apuntarse nesa Comisión (Asem. do 17/12/05). 

 ACORDO 6º. O traballo nunha Comisión é obrigatorio para todos 
os membros da Radio (Asemblea do 7/01/06). 

 

Das Normas Comúns das Comisións (Asemblea 7/01/06). 
 

 ACORDO 7º. Cada Comisión establecerá as súas normas internas. 
 ACORDO 8º. As comisións serán as encargadas de valorar o tra-

ballo dos seus membros. Se unha Comisión cree que unha per-
soa da mesma non traballa, faltas as reunións, etc... deberá 
trasladar a súa queixa á Asemblea para que sexa esta que deci-
da que facer con esa persoa. 

 ACORDO 9º. Cada Comisión reunirase cando menos unha vez 
cada 15 días. 

 ACORDO 10. Deberase tomar acta das reunións das comisións. 
Nela deberá figurar obrigatoriamente: asistentes e non asisten-
tes, orde do día e acordos adoptados. 

 ACORDO 11. As actas das Comisións serán entregadas á Comi-
sión Interna cunha antelación de unha semana á celebración da 
asemblea xeral. 

 ACORDO 12.- As diferentes Comisións serán as encargadas de in-
formar e poñerse en contacto cos seus membros para trasmitirlle 
calquera acordo que tome a Asemblea (Asem. 1/07/2006). 

 

Das Funcións das Comisións (Asemblea do 7/01/06). 
 

 ACORDO 13., Comisión de Técnicos.- Mantemento técnico da 
Radio; Mantemento ou creación da páxina web; Ensinar os con-
trois e as novidades técnicas ao resto de compoñentes da Radio 
e aos novos integrantes. Dará os Obradoiros Técnicos; Elabora-
rá as cuñas da Radio. 

 ACORDO 14.- Comisión de Externa.- Levará as relacións públi-
cas da Radio; Xestionará o correo, o electrónico e o de papel; A 
publicidade da Radio (carteis, Folla Parroquial, etc.) 

 ACORDO 15.- Comisión de Interna.- Pasa a limpo as actas da 
Asemblea; Xestiona toda a documentación da Radio; Xestiona as 
cotas e as finanzas da Radio; Xestiona as convocatorias e o desen-
volvemento das Asembleas; Imparte os obradoiros non técnicos. 

 

Da toma de decisións nas Asembleas (Asemblea do 6/05/2006). 
 

 ACORDO 16.- Na toma de decisións nas Asembleas de RP empre-
garase un sistema mixto: decisións por consenso (regra xeral) e 
decisións por voto. Regra Xeral.- Tendo en conta que o sistema de 
votación maioritaria supón na práctica a "victoria" dunha das op-
cións existentes nun debate e a perda da/das outras, e crendo 
que as decisións non deben ser froito dunha operación matemáti-
ca, senón do convencemento de todos/as nós despois dun proceso 
de intercambio de ideas e argumentacións tolerantes e flexibles, 
o sistema normal de adopción de acordos será o consenso. Excep-
cións.- Estas son: A) Cando non se poida chegar a unha situación 
de consenso pola firmeza das posicións.- A imposibilidade de che-
gar a unha situación de consenso producirá a non decisión sobre o 
tema tratado. Ó non adoptar ningunha decisión agárdase a que en 
vindeiras asembleas, despois do proceso de reflexión individual 
que se establece despois das Asembleas as posicións vólvanse 
máis permeables. Agardando este proceso, o tema volverá a ser 
tratado na vindeira asemblea. Figurará como primeiro punto da 
orde do día e se lle dedicará o tempo suficiente para unha rolda 
de intervencións que permita verificar si existen posibilidades de 
consenso. Si despois da rolda de intervencións hai posibilidade de 
chegar ó consenso, decidiríase por consenso. Si despois da rolda 
de intervencións apréciase que non é posible o consenso procede-
rase a decidir mediante votación. B) Cando a non adopción de de-
cisión por falla de consenso resulte a niveis prácticos a adopción 
dunha das posicións enfrontadas. Neste caso non tomar unha de-
cisión non sería xusto, xa que equivalería a níveis prácticos a to-
mala, polo que de darse o caso procederase inmediatamente a 
decidir mediante votación. C) Casos nos que a adopción de deci-
sión requira urxencia. Nestes casos seguirase a regra xeral, o con-
senso, de non producirse este a RP non adoptará decisión nin-
gunha, aplicándose na vindeira asemblea o dito nos casos nos que 
non é posible o consenso. 

 

Das cotas. 
 

 ACORDO 17. As cotas que teñen que pagar os membros da radio 
resultaran de dividir a cantidade de membros polos gastos fixos 

da radio. Si algún membro non pode pagar a cantidade resul-
tante o que deixe de pagar será incluído na división anterior 
(Asemblea do 27/08/05). 

 ACORDO 18. O pago de cotas será obrigatorio. Aquelas persoas 
que leven 3 meses de retraso no pago será apercibidas, ao 
cuarto mes sen pagar serán expulsadas do colectivo (Asemblea 
do 22/10/05). 

 

Da programación. 
 

 ACORDO 19. A programación da radio durará 3 meses. (Asem-
blea do 27/08/05). 

 

Da modificación dos acordos. 
 

 ACORDO 20. Para modificar os acordos de funcionamento inter-
no aprobados neste proceso será necesario a convocatoria du-
nha Asemblea Extraordinaria con ese orde do día. Non se consi-
dera modificación a aprobación dun novo acordo non tratado 
con anterioridade. (Asemblea do 21/01/06) 

 

Da figura do colaborador. 
 

 ACORDO 21. Os colaboradores serán aquelas persoas que estean 
convidados nun programa dun xeito estable, e non poderán fa-
cer os controis do mesmo nin ter chavees da Radio. 

 

Normas de convivencia. 
 

 ACORDO 22. So se poderá fumar no local da Radio onde está a 
ventan, con esta aberta e coa porta pechada. No caso de que 
se fumase nun programa o seu responsable terá que airear o lo-
cal ao final do mesmo. 

 ACORDO 23. Non se poderá comer nin beber na cabina. 
 

CRITERIOS DE PROGRAMACIÓN DE PARRILLAS 
 

Non hai un criterio especial na creación das distintas parrillas de 
programación, salvo a prioridade de emisión dos contrainformativos, 
que dependendo do número de persoas da radio se farán máis ou menos 
veces a semana. Actualmente os contrainformativos se emiten en direc-
to ás 21:30 horas do martes e as 13:30 horas do sábado, e en diferido 
todolos días ás 8:00,14:00, 17:30, 21:30 e as 24:00 horas. Non se pode-
rán emitir programas nesas horas. Teñen preferencia para escoller hora 

na parrilla de programación, os que vaian a facer un programa que xa se 
estaba emitindo antes da última reprogramación. 
 

OBRADOIROS E RELACIÓNS CON CENTROS SOCIAIS E CULTURAIS 
 

Para formar parte da Radio Piratona é necesario facer uns obradoiros 
ideolóxicos, nos que se informa á persoa que vai entrar na radio, ade-
mais da ideoloxía da radio, do funcionamento interno da mesma. Unha 
vez feitos os obradoiros ideolóxicos, o novo membro escollerá unha co-
misión de traballo na que colaborar , e en caso de querer facer progra-
ma, deberá pasar uns obradoiros técnicos impartidos por algún membro 
da Comisión de Tecnicos, no que se lle proporcionarán nocións básicas 
de utilización dos distintos compoñentes (Mesa, ordenador...) 

A radio pretende servir de altavoz ós centros sociais, culturais, aso-
ciacións da nosa area de influencia, así como a algún movemento ou 
platafoma que poida xurdir e que se movilicen ante unha sintuación de 
inxustiza. Os últimos pasos que se deron neste senso foi o envio de dous 
correos electrónicos a todalas asociacións, plataformas... das que tiña-
mos coñecemento. No primeiro lle voltabamos a ofrecer os micrófonos 
da nosa radio para o que consideransen oportuno. E na segunda, nos 
ofrecíamos para facerlle desinteresadamente cuñas publicitarias do seu 
colectivo, ou dalgunha actividade do mesmo. 
 

FINANCIACIÓN 
 

A fonte de financiación cotiá, son as cuotas que pagan mensualmen-
te cada un das persoas que pertencen a Radio Piratona. En principio a 
cuota é persoal, e é a propia persoa a que se adxudica o importe que 
deberá abonar cada mes. Esto pode variar en caso de necesidade ( como 
é o caso actual, xa que o importe do alquiler obriga a establecer un im-
porte de 12 euros para a cuota de cada persoa). Outros xeitos de finan-
ciación: venta de merchandisig ( camisolas, chisqueiros, CDs), organiza-
ción de concertos/festas/ceas, e a colocación de petos de axuda en dis-
tintos centros sociais. A última proposta aceptada, é a creación dunhas 
pegatinas para colocar en bares, centros sociais... nos que poña " aquí 
se colabora con Radio Piratona" (ou algo similar), solicitando unha pe-
quena axuda económica. 

 
Radio Piratona é unha Radio Libre que emite desde Vigo. E-mail: pirato-

na@sindominio.net 
 


